
Гадаад секторын статистик гэж аливаа улс орны 
гадаад ертөнцтэй харилцах эдийн засгийн харилцааг 
үзүүлэгч эдийн засгийн төлбөр тооцооны дансдын 
урсгал болон үлдэгдлийн мөнгөн үзүүлэлтийг 
хэлдэг.  
 
Энэхүү үзүүлэлтэд төлбөрийн тэнцэл, гадаад 
хөрөнгө оруулалтын позиц, гадаад зээл, гадаад 
валютын улсын нөөцийн мэдээ зэрэг статистик 
мэдээллүүд багтдаг. 

Гадаад секторын статистик гэж юу вэ?  

 

 
А Г У У Л Г А    

 

Төлбөрийн 

тэнцэл  

Гадаад хөрөнгө 4 

Нийт гадаад зээл 5 

 
Хавсралт  6 

МОНГОЛ УЛСЫН ГАДААД СЕКТОРЫН ТОЙМ  

 2 0 1 2   О Н Ы  2 - Р  У Л И Р Л Ы Н   Г Ү Й Ц Э Т Г Э Л  

 
  
О Н Ц Л О Х  М Э Д Э Э  :   

 

  

 Монгол Улсын гадаад 

секторын статистик 

мэдээллийг нэгтгэсэн 

тоймын 2 дахь дугаарыг 

танилцуулж байна.  

 Төлбөрийн тэнцлийн 
ашиг энэ  оны 1 дүгээр 
улиралд өмнөх оноос 9.4 
дахин нэмэгдэж байсан 
бол 2 дугаар улиралд  

1.6 дахин буурчээ.   

 Урсгал дансны алдагдал 
667.6 сая ам.долларт 

хүрлээ.  

 Монгол Улсын нийт 
гадаад зээлийн үлдэгдэл 
11.4 тэрбум ам.долларт 

хүрлээ.  

 

Дүрслэл 4. Статистик хамаарал 

2012 оны 2-р улирлын гүйцэтгэлээр урсгал данс 
667.6 сая ам.долларын алдагдалтай, хөрөнгө ба 
санхүүгийн данс 390.7 сая долларын ашигтай, алдаа 
ба орхигдуулга 389.2 сая ам.доллар гарснаар, 
төлбөрийн нийт тэнцэл +112.3 сая ам.доллар болж, 
гадаад валютын албан нөөц уг дүнгээр нэмэгдлээ.  
 
Өмнөх онтой харьцуулахад урсгал дансны алдагдал 
1.2 дахин, хөрөнгө ба санхүүгийн дансны ашиг 0.4 
дахин өссөн нь уул уурхайн салбарын гадаадын 
шууд хөрөнгө оруулалтын урсгал болон тэдгээрээр 
санхүүжигдсэн импортын өсөлттэй шууд 
хамааралтай байна.  

Төлбөрийн тэнцэл (BOP)  

Дүрслэл 1. Төлбөрийн тэнцэл  

Монгол Улсын гадаадад байршуулсан санхүүгийн 
хөрөнгө (актив) 5,820.9 сая ам.доллар, гадаадад 
төлөх санхүүгийн өглөг (пассив) 15,903.6 сая 
ам.долларт тус тус хүрснээр гадаад хөрөнгө 
оруулалтын позиц улирлын эцэст –10,082.7 сая 
ам.долларын сөрөг үлдэгдэлтэй байна.  
 
Энэ нь Монгол Улс цэвэр дүнгээр гадаадад төлөх 
санхүүгийн өглөгтэй болохыг харуулж байгаа 
бөгөөд богино позиц нь өнгөрсөн оны мөн үеэс 2.3 
дахин буюу 5.8 тэрбум ам.доллараар нэмэгдсэн нь 
гаднаас орж ирсэн гадаадын шууд хөрөнгө 
оруулалт, гадаад зээлийн өсөлтөөс голлон 
шалтгаалжээ.  

Гадаад хөрөнгө оруулалтын позиц (IIP)  

Дүрслэл 2. Гадаад хөрөнгө оруулалтын позиц  

Монгол Улсын нийт гадаад өрийн үлдэгдэл 2012 оны 
2-р улирлын гүйцэтгэлээр 11.4 тэрбум ам.долларт 

хүрч, өмнөх оны мөн үеэс 1.4  дахин өсчээ.   

 

Энэ нь хувийн хэвшлийн гадаад  өрийн үлдэгдэл  
өмнөх оны мөн үеэс 31%-иар өсч 8.7 тэрбум 
ам.долларт, Засгийн газрын баталгаатайгаар авсан 
гадаад өр 23%-иар өсч 2.8 тэрбум ам.доллар хүрч 

тус тус нэмэгдсэнтэй холбоотой байна.  

Гадаад өрийн статистик  
Дүрслэл 3. Нийт гадаад өрийн үлдэгдэл  

Валют, эдийн 
засгийн газрын 
Төлбөрийн тэнцлийн 
статистик, 
судалгааны хэлтэс  
 
Монголбанк  
Бага тойруу 3, 
Улаанбаатар 15160  
Утас: 976-11-323243, 
314969, 318304, 327088  
 
Факс: +976-11-327088  
Email: 
bop@mongolbank.mn  

Тайлант улиралд урсгал тэнцэл 667.6 сая ам.долларын 
алдагдалтай гарч, 2011 оны мөн үеэс 16%-иар өсчээ.  
 
Урсгал дансны алдагдал ийнхүү өсөхөд барааны дансны 
алдагдал 249.1 ам долларт хүрч 16%-иар , үйлчилгээний дансны 
алдагдал 338.1 ам долларт хүрч 26%-иар өссөн нь голлон 
нөлөөлсөн байна.  

I. ТӨЛБӨРИЙН ТЭНЦЭЛ 

УРСГАЛ ДАНС 

Хүснэгт 1. Урсгал тэнцэл  (сая $) 

Төлбөрийн тэнцэл дэх барааны худалдааны эргэлт өнгөрсөн оны 
мөн үетэй харьцуулахад 10.7%-иар өсч 3,006.1 сая ам.долларт 
хүрлээ.  
Монгол улсын экспортын зарим бараа бүтээгдэхүүний дэлхийн зах 
зээл дээрх үнэ болон биет хэмжээ буурсан, мөн уул уурхайн 
төслүүдийн хэрэгжилттэй уялдан хүнд даацын машин, механизм, 
тоног төхөөрөмж, тээврийн хэрэгслийн импорт, дэлхийн зах зээл 
дэх нефтийн үнийн өсөлт, түүний нийлүүлэлтийн хэлбэлзлээс 
шалтгаалж импорт нь экспортоос 1 нэгж хувиар илүү хурдацтай 
өссөнөөр, барааны гадаад худалдааны алдагдал өнгөрсөн оны 
мөн үеэс 16%-иар өссөн байна. 

Барааны худалдаа 

Үйлчилгээний худалдааны  орлого өнгөрсөн оны мөн үетэй 
харьцуулахад 19%-иар өсч 174.9 сая ам.долларт хүрсэн боловч 
зарлага нь түүнээс илүү хурдацтай буюу 23%-иар өсч 513.0 сая 
ам.доллар болсон нь үйлчилгээний худалдааны алдагдал 26%-иар 
нэмэгдэхэд нөлөөлсөн байна. Үйлчилгээний худалдааны 
алдагдал ийнхүү өсөхөд импортын барааны тээвэрлэлтийн 
зардал өнгөрсөн оны мөн үеэс 26%-иар өсч 319.6 сая ам.долларт, 
бусад үйлчилгээний зардал 27%-иар өсч 104.0 сая ам.долларт 

хүрсэн нь голлон нөлөөлжээ.  

Үйлчилгээний худалдаа 

Гадаадын хөрөнгө оруулалттай хуулийн этгээдүүд нь харъяат бус 
хувьцаа эзэмшигчдэдээ 85.9 сая ам.долларын ногдол ашгийг 
хуваарилж, улмаар гадны хөрөнгө оруулагчдаасаа авсан зээлийн 
эх үүсвэрт 15.7 сая ам.долларын хүү төлсөн бол Монгол Улсын 
Засгийн газар болон хувийн хэвшлийн салбарынхан гадаадаас 
авсан зээлийн эх үүсвэрт 19.8 сая ам.доллар, банкууд эдийн 
засгийн харьяат бус этгээдээс байршуулсан харилцах, 
хадгаламжийн эх үүсвэрт 8.9 сая ам.долларыг хүүгийн төлбөрт 
тус тус зарцуулсан байна.  
 
Монгол Улсад ажиллаж буй гадаадын ажиллагсдад олгосон цалин 
хөлсний хэмжээ 61.1 сая ам.долларт хүрснээр ажиллагсдын цалин 
хөлсний данс цэвэр дүнгээр 53.6 сая ам.долларын алдагдалтай 
болж, алдагдлын хэмжээ нь 2011 оны мөн үеэс 2.1 дахин өсчээ. 
Хөрөнгө оруулалтын орлогын данс 114.0 сая ам.долларын 
алдагдалтай гарсан нь 2011 оны 2-р улиралтай харьцуулахад 
13.9%-иар буурсан үзүүлэлт болов. Эдгээр нь цэвэр орлогын данс 
тайлант онд 167.6 сая ам.долларын алдагдалтай гарахад 
нөлөөлөв. 

Орлого 

Гадаадын улс орнуудад ажиллаж, амьдарч буй иргэдээс хүлээн 
авсан гуйвуулгын дүн өмнөх оны мөн үеэс 9%-иар өссөн боловч 
гадаадын улс орнууд руу шилжүүлсэн хувийн гуйвуулгын хэмжээ 
34%-иар өссөнөөр ажилчдын цэвэр гуйвуулгын дүн 44%-иар 
буурчээ. 

Урсгал шилжүүлэг 

Дүрслэл 5. Барааны худалдаа 

Дүрслэл 6. Үйлчилгээний худалдаа 

Хүснэгт 2. Урсгал шилжүүлэг (мянган ам.доллар) 

Хүснэгт 3. Ажилчдын гуйвуулга (сая $) 

Тайлант улиралд хөрөнгө ба санхүүгийн тэнцэл 390.7 сая 
ам.долларын ашигтай гарсан нь өнгөрсөн оны мөн үеэс 2.5 дахин 
буурсан үзүүлэлт юм. 

I. ТӨЛБӨРИЙН ТЭНЦЭЛ 

ХӨРӨНГӨ, САНХҮҮГИЙН ДАНС 

Хүснэгт 4. Хөрөнгө, санхүүгийн тэнцэл  (сая $) 

Гадаадын шууд хөрөнгө оруулалт цэвэр дүнгээр 985.9 сая 
ам.долларт хүрч, өнгөрсөн оны мөн үеийн үзүүлэлтээс  27%-иар 
буюу 364.0 сая ам.доллараар буурчээ.  
   
Гадаадын шууд хөрөнгө оруулалтын бууралтыг ангилал тус 
бүрээр нь авч үзвэл: 
 
1/ Дүрмийн санд оруулсан хөрөнгө оруулалт өнгөрсөн оны мөн 
үетэй харьцуулахад 23 хувиар буурч 240.6 сая ам.долларт,  
 
2/ Компанийн эргэлтийн хөрөнгийг нэмэгдүүлэх зорилготой  
зээлийн эх үүсвэрийн санхүүжилт 60 хувиар буурч 608.2 сая 
ам.долларт тус тус хүрсэн байна.  
 
Нийт хөрөнгө оруулалтын  61% нь Гонг Конгийн хөрөнгийн бирж, 
банк, санхүүгийн байгууллагаар дамжин санхүүжигдсан ба энэ нь 
өнгөрсөн онтой харьцуулахад 6.2 дахин өссөн үзүүлэлтэй байна.  

Гадаадын шууд хөрөнгө оруулалт 

Багцын хөрөнгө оруулалтын данс 2012 оны 2 дугаар улиралд 14.3 
сая ам.долларын ашигтай гарахад (I) Монгол Улсын хуулийн 
этгээдүүд нь эдийн засгийн харьяат бусаас худалдаж авсан үнэт 
цаасны төлбөрт 3.3 сая ам.долларыг төлсөн  (II) Монголын 
хөрөнгийн бирж болон санхүүгийн зуучлагч компаниудаар 
дамжуулан гадаадын иргэн, хуулийн этгээдүүдийн худалдаж авсан 
хөрөнгийн хувьцааны цэвэр дүн 5.7 сая ам.долларын орох 
урсгалтай байсан (III) Арилжааны банкуудын бонд, өрийн бичгийн 
өөрчлөлт цэвэр дүнгээр 11.8 сая ам.долларын орох урсгалтай 
байсан нь тус тус нөлөөлжээ. 

Багцын хөрөнгө оруулалт 

Тайлант улирлын төлбөрийн тэнцлийн гүйцэтгэлд бусад хөрөнгө 
оруулалтын данс 634.4 сая ам.долларын алдагдалтай гарсан нь 
банкуудын гадаад актив буюу бэлэн мөнгө ба харилцах дансаар 
дамжих эх үүсвэрийн орох урсгал 791.0 сая ам.доллараар 
нэмэгдсэнтэй шууд холбоотой юм.  
 
Харин гадаад пассив тайлант улиралд 143.5 сая ам.долларын 
эерэг урсгалтай гарсан нь экспортын урьдчилгаа төлбөртэй 
холбоотой аж ахуйн нэгжийн өглөг 84.2 сая ам.доллар, банкны 
салбар 42.1 сая ам.долларын гадаад зээлийн эх үүсвэр  авсан нь 
голлон нөлөөлсөн байна.  

Бусад хөрөнгө оруулалт 

Тайлант хугацаанд алдаа ба орхигдуулга үзүүлэлт 389.2  сая 
ам.доллар гарсан нь эдийн засгийн тэлэлт, хөрөнгийн урсгалын 
өсөлттэй харьцуулбал бага үзүүлэлт байна.  
 
Түүнчлэн уг үзүүлэлт сөрөг дүнтэй гарсан нь гадагш гарсан 
хөрөнгийн урсгал буюу гадаад төлбөр тооцоо, гадаад дахь дансны 
урсгал дутуу бүртгэгдэж байж болзошгүйг харуулж байна.  

Алдаа ба орхигдуулга 

Хүснэгт 5. Монгол улсад орсон шууд хөрөнгө оруулалт (сая $) 

Дүрслэл 7. Улсын гадаад валютын цэвэр албан нөөц 

Хүснэгт 6. Монгол улсад орсон шууд хөрөнгө оруулалт (сая $) 

Салбарын ангиллаар (2011 оны эцсийн байдлаар) 

Орноор (2011 оны эцсийн байдлаар) 

* Өнгөрсөн оны мөн үетэй харьцуулсан үзүүлэлт 

II. ГАДААД ХӨРӨНГӨ  ОРУУЛАЛТЫН ПОЗИЦ 

Хүснэгт 7. Позиц  (сая $) 

Монгол Улсад хөрөнгө оруулсан, Олон улсын хөрөнгийн биржид 

бүртгэлтэй аж ахуйн нэгжүүдийн хувьцааны үнэ 2012 оны 2-р 
улиралд дунджаар 36.7%-иар буурчээ. 
 
Английн хөрөнгийн биржид бүртгэлтэй, Петро Матад (Petri 

Matad) компанийн хувьцаа хамгийн өндөр буюу 63%-ийн 
уналттай, Гонг-Конгийн хөрөнгийн биржид бүртгэлтэй, Винсвэй 
Кокинг коал компанийн хувьцаа хамгийн бага уналттай буюу 11%

-ийн бууралттай байна.  

Дүрслэл 8. Гадаад  актив 

Дүрслэл 9. Гадаад пассив 

Хүснэгт 8.  Олон улсын хөрөнгийн бирж дээрх хувьцааны үнэ 

Монгол Улсын Гадаад хөрөнгө оруулалтын позиц (цэвэр) 2012 
оны 2-р улирлын эцэст -10,082.7 сая ам.доллар байв.  
 
Өөрөөр хэлбэл, Монгол Улсын гаднаас татсан хөрөнгө 
оруулалтын хэмжээ нь гадагш хийсэн хөрөнгө оруулалтаас 10.1 
тэрбум ам.доллараар их байна. Энэ нь гадаадын шууд хөрөнгө 
оруулалтын болон бусад хөрөнгө оруулалт, ялангуяа улсын 
өрийн үлдэгдлээс голлон хамаарч байна.  
 
Монгол Улсаас эдийн засгийн харьяат буст оруулсан хөрөнгө 
оруулалтын дүн (актив) 5,820.9 сая ам.доллар байна. Үүний 50%-
ийг гадаад валютын албан нөөц, 31%-ийг бусад хөрөнгө 
оруулалтын актив, 18%-ийг шууд хөрөнгө оруулалт тус тус эзэлж 
байна.  
 
Монгол Улсын эдийн засгийн харьяатад гадаадаас оруулсан 
хөрөнгө оруулалтын дүн (пассив) 15,903.6 сая ам.долларт 
хүрчээ. Үүний 70%-ийг гадаадын шууд хөрөнгө оруулалт, 25%-
ийг бусад хөрөнгө оруулалтын пассив, үлдсэн 6%-ийг багцын 
хөрөнгө оруулалт тус тус эзэлж байна.  
 
Монгол Улс дахь гадаадын шууд хөрөнгө оруулалтын 39%-ийг 
буюу 4,351.8 сая ам.долларыг хувь нийлүүлэгчийн дүрмийн сан 
дахь хөрөнгө оруулалт, үлдсэн 61% буюу 6,730.7 сая 
ам.долларыг толгой компаниасаа авсан зээл эзэлж байна.  

 
Гадаад хөрөнгө оруулалтын богино позиц өмнөх улирлаас 12%-
иар буюу 1,041.8 сая ам.доллараар нэмэгдсэн байна. Үүнийг: 
 

 Ерөнхий бүтцээр нь авч үзвэл, гадаад актив 4.0%-иар буюу 
228.4 сая ам.доллараар буурч, гадаад пассив 5%-иар буюу 
813.4 сая ам.доллараар нэмэгдснээр,  

 

 Данс тус бүрээр авч үзвэл, гадаадын шууд хөрөнгө 
оруулалтын богино позиц 15%-иар буюу 1,310.9 сая 
ам.доллараар, бусад хөрөнгө оруулалтын богино позиц 12%
-иар буюу 276.5 сая ам.доллараар тус тус өссөнөөр, 

 

 Гүйлгээ тус бүрээр авч үзвэл, гадаад хөрөнгө оруулалтын 
богино позиц төлбөрийн тэнцлийн орлого, зарлагын 
гүйлгээгээр 702.9 сая ам.доллараар, үнийн өөрчлөлтөөр 
561.7 сая ам.доллараар, ханшийн зөрүүгээр 214.6 сая 
ам.доллараар тус тус нэмэгдэж, бусад өөрчлөлтөөр 437.5 

сая ам.доллараар буурснаар тус тус тайлбарлагдаж байна.  

Хөрөнгийн зах зээлийн үнэ 

III. ГАДААД ӨРИЙН СТАТИСТИК 

Хүснэгт  9. Нийт гадаад өрийн үлдэгдэл  (сая $) 

Банк бус салбарын гадаад пассив 2012 оны 2 дугаар улирлын 
байдлаар 7,956.8 сая ам.долларт хүрч, өнгөрсөн оны мөн үеийн 
гүйцэтгэлээс 32%-иар буюу 2,531.6 сая ам.доллараар  нэмэгдсэн. 
 
Салбарын нийт зээлийн 85% буюу 6,730.7 сая ам.долларын эх 
үүсвэр нь аж ахуйн нэгж, байгууллагуудын гадаадын хөрөнгө 
оруулалчийн санхүүжилт бөгөөд үүний 89% буюу 6.0 тэрбум 
ам.доллар нь уул уурхайн салбарт ашиглагдсан байна.  
 
Хөрөнгө оруулагчидын санхүүжилтийн ашиглалт болон буцаан 
төлөлтийн байдлыг үзвэл улиралд дунджаар 1.0 тэрбум 
ам.доллар, 0.3 тэрбум ам.доллар тус тус байснаар өрийн үлдэгдэл 
тогтмол өссөөр байна.  

Банкны бус салбар 

Дүрслэл 10. Банкны салбарын гадаад зээл 

Дүрслэл 11. Банк бус хувийн хэвшлийн гадаад зээл 

Дүрслэл 12. Хувийн хэвшлийн гадаад өрийн хэмжээ, эргэн төлөлт 

Монгол Улсын нийт гадаад өрийн үлдэгдэл 2012 оны 2-р улирлын 
байдлаар 11.4 тэрбум ам.долларт хүрч өмнөх оны мөн үеэс 3.3 
тэрбум ам.доллараар буюу 1.4 дахин нэмэгдсэн байна. Үүнийг 
салбарын хувь хэмжээгээр нь авч үзвэл:  
  
Төрийн байгууллага: Засгийн газар, Монголбанкны  гадаад өр   
651.0 сая ам.доллараар нэмэгдэж, 2,775.7 сая ам.долларт хүрчээ.  
 
Хувийн хэвшил: Банк, бусад сектор, хөрөнгө оруулагчийн зээлийг 
бүхэлд нь хувийн хэвшлийн салбарын гадаад өр гэж ойлгох 
бөгөөд жилийн хугацаанд 2,667.5 сая ам.доллараар нэмэгдэж 
8,660.0 сая ам.долларт хүрсэн байна. Энэ нь нийт гадаад өрийн 
76%-ийг эзлэж байгаа юм. 

Банкны салбарын гадаад пассивын үлдэгдэл 2012 оны 2 дугаар 
улирлын байдлаар 703.2 сая ам.долларт хүрч, өмнөх оны мөн 
үеээс 135.9 сая ам.доллараар буюу 1.2 дахин нэмэгджээ.  
 
Уг пассивын 87% нь урт хугацаат бөгөөд үүний 34% нь бонд,  
өрийн бичиг хэлбэрээр, 33% нь арилжааны зээлийн хэлцэл, 18% 
нь харилцах, хадгаламжаар, үлдсэн 15% бусад өглөгийн эх 
үүсвэрүүд эзэлж байна.   
 
Банкууд тайлант улиралд  шинээр 38.0 сая ам.долларын урт, 29.9 
сая ам.долларын богино хугацаат арилжааны зээлийн хэлцлийг 
гадаадын банк, санхүүгийн байгууллагуудтай байгуулж, 25.9 сая 
ам.долларын үндсэн өрийг 4.8 сая ам.долларын хүүгийн 
төлбөрийн хамтаар гадаад талд барагдуулжээ.  

Банкны салбар 

Гадаад өрийн нэр томьёоны тайлбар 

Хувийн хэвшлийн салбарын 8,660.0 сая ам.долларын гадаад 
өрийн үлдэгдлийг эргэн төлөгдөх хугацаагаар нь тооцоход  1 жил 
хүртэлх хугацаатай зээл нийт зээлийн 18%-ийг, 2-3 жилийн 
хугацаатай зээл 26%-ийг, 4-5 жилийн хугацаатай зээл 18%-ийг , 
үлдсэн буюу 38%-ийг 5-аас дээш жилийн хугацаатай зээл 
бүрдүүлж байна. 
 
Зээлийн эргэн төлөлтийн энэхүү хуваарь нь өнөөдрийн 
байдлаарх тооцоолол бөгөөд зээлийн нөхцөл өөрчлөгдөх,   
хөрөнгө оруулагч зээлийн эх үүсвэрийг компанийн дүрмийн санд 
оруулах, экспорт хийх зэргээс шалтгаалан өөрчлөгдөж болно.  
 
Гадаад валютын бүтцийн хувьд  90 орчим хувь нь ам.доллараар, 
үлдсэн 10 хувь нь евро, юань гэх мэт бусад валютаар төлөгдөнө.  

ХАВСРАЛТ 1.  МОНГОЛ УЛСЫН ТӨЛБӨРИЙН ТЭНЦЛИЙН ХУРААНГУЙ ХҮСНЭГТ (сая ам.доллар) 

ХАВСРАЛТ 3.  ГАДААД ХӨРӨНГӨ ОРУУЛАЛТЫН ПОЗИЦИЙН ДЭЛГЭРЭНГҮЙ ТАЙЛАН (мянган ам.доллар) 

Үргэлжлэл. 

ХАВСРАЛТ 3.  МОНГОЛ УЛСЫН НИЙТ ГАДААД ӨР (мянган ам.доллар) 


